
ABSTRAK 

 

 

 

Kajian ini meliputi proses meningkatkan prestasi dan penambahbaikan 

kepada Sistem Brek Letak Kereta Elektrik sedia ada yang telah di kaji dalam Projek 

Sarjana Muda sebelum ini. Sistem Brek Letak Kereta Elektrik merupakan sistem 

yang dicipta bagi memudahkan pemandu ketika memandu di kawasan yang tidak rata 

dan berbukit. Sistem ini berfungsi menggunakan motor elektrik sebagai teraju utama 

dalam Sistem Brek Kereta Elektrik.  Berdasarkan kajian sebelum ini, beberapa 

masalah telah dikenal pasti di mana ianya menghasilkan bunyi bising yang dapat 

mengurangkan keselesaan pemandu dan penumpang serta kurang mesra pengguna. 

Bagi mengatasi masalah-masalah tersebut, proses penambahbaikan telah dikaji dan 

dilaksanakan. Sistem Brek Letak Kereta Elektrik sedia ada telah dianalisis sebelum 

segala data yang berkaitan dengan permasalahan ini di kumpul bagi membantu 

kajian.  Sistem sedia ada dipasang pada Proton Gen-2 di Makmal Automotif dan di 

uji tahap kebisingannya dengan menggunakan alat khas iaitu ‘B&K basic sound and 

exhaust noise measurement.’ Berdasarkan ujian ini kelemahan utama sistem ini 

dibuktikan kerana bacaan melebihi 80 dB. Faktor-faktor yang menyumbang kepada 

masalah ini dikenalpasti seperti penggunaan mekanisme gear yang kurang tepat, 

pemasangan skru kuasa yang tidak kemas dan pelekatan antara motor elektrik dan 

tapak tidak sesuai. Bagi mengatasi masalah ini dan seterusnya menghasilkan Sistem 

Brek Letak Kereta Elektrik yang lebih baik dan efisyen, beberapa faktor telah di 

ambil kira. Walaupun masih mengekalkan operasi sistem yang sedia ada, beberapa 

perubahan harus dilaksanakan seperti sistem gear, motor elektrik, sistem skru kuasa, 

sistem takal, nilai halaju dan tork serta lain-lain.  

ABSTRACT 

 

 

 

This study covers the process of enhance the performance and improvement 

to present Electric Brake Parking System which has been studied in Projek Sarjana 

Muda previously. Electric Brake Parking System was introduced to facilitate driver 

while driving in the uneven and hilly areas. This operation system used electric 

motors as the main things in Electric Brake Parking System. Based on previous 

study, a few problems have been recognized whereas it was producing too much 

noise that can reduce the driver’s and passenger’s conformability. To tackle the 

stated problems, the improvement process has been studied and performs. The 

previous Electric Brake Parking System was analyzed before all the related data are 

gathered to help the study. The previous Electric Brake Parking System was installed 

on Proton Gen-2 in Automotive Laboratory and was tested for its noise level by 

using the special instrument which is B&K basic sound and exhaust noise 

measurement. From this test, this system's main weakness proven as the reading 

exceeds 80 dB. Factors contributing to this problem identified as the inappropriate 

gear mechanism usage, untidy power screw installation and unsuitable attachment 

among electric motor and its base.  In order to overcome these problems and hence 

producing the better and efficient product, several factors had been considered.  

Although the main system operation of the previous system still can be maintained, 

some changes need to be done for instance the gear system, electric motors, power 

screw system, pulley system, velocity and torque values and other. 

BAB I 

 

 

 

PENGENALAN 

 

 

 

1.1 Gambaran Keseluruhan Projek 

 

Sistem Brek Letak Kereta Elektrik merupakan sistem yang dicipta bagi 

memudahkan pemandu ketika memandu di kawasan yang tidak rata dan berbukit. 

Sistem ini berfungsi menggunakan motor elektrik sebagai teraju utama. Motor 

elektrik  berfungsi untuk menarik kabel brek letak kereta yang sedia ada tanpa 

menggunakan tuil brek tangan. Pada kebiasaannya, kereta-kereta biasa menggunakan 

tuil brek tangan untuk menarik kabel brek letak kereta, tetapi dengan adanya sistem 

ini, kabel brek letak kereta akan ditarik oleh motor elektrik yang berfungsi dengan 

hanya menggunakan kuasa elektrik biasa. Kuasa elektrik dibekalkan oleh bateri 

ketika enjin tidak dihidupkan manakala penjana (pengulang-alik) membekalkan 

kuasa ketika enjin telah dihidupkan. Sistem ini telah dilengkapi dengan sistem 

keselamatan bagi mengelakkan sebarang masalah yang tidak diingini.    

 Sistem Brek Letak Kereta Elektrik ini  banyak membantu pemandu dalam 

menghadapi kesukaran ketika pemanduan di kawasan berbukit dan tidak rata. 

Walaubagaimanapun terdapat beberapa kelemahan  pada  prototaip  Sistem Brek 

Letak Kereta Elektrik daripada Projek Sarjana Muda sebelum  ini. Sistem ini 

menghasilkan bunyi yang terlalu bising ketika beroperasi di mana ia akan 

mengurangkan keselesaan pemandu dan juga penumpang. Pemandu juga mungkin 

berhadapan dengan masalah jika prestasi sistem ini tidak diketahui ketika 

penggunaannya. Oeh kerana itu, pemandu seharusnya perlu mengetahui prestasi 

sistem ini  sebagai panduan supaya ianya lebih mudah digunakan. 

  

Bagi mengurangkan masalah ini, proses penambahbaikan akan dilakukan 

pada Sistem Brek Letak Kereta Elektrik ini. Motor elektrik asal yang digunakan akan 

ditukar bagi penyesuaian terhadap sistem gear yang akan dipertingkatkan. Proses 

penukaran dan penambahan beberapa komponen akan turut dilakukan bagi 

menghasilkan Sistem Brek Letak Kereta Elektrik yang lebih senyap dan efisyen. 

 

 

 

1.2 Objektif 

  

Objektif  projek sistem Brek Letak Kereta Elektrik ini ialah untuk 

menambahbaikan dan meningkatkan prestasi prototaip Sistem Brek Letak Kereta 

Elektrik daripada Projek Sarjana Muda (PSM) sebelum ini untuk kereta penumpang 

yang menggunakan aplikasi sistem elektrik dan elektronik. 

1.3 Skop 

 

• Mengurangkan kebisingan sistem brek letak kereta elektrik untuk kereta 

penumpang 

• Meningkatkan prestasi sistem brek letak kereta elektrik untuk kereta 

penumpang 

• Menghasilkan prototaip 

• Menguji prototaip 

 

 

 

1.4 Penyataan Masalah 

 

 Brek letak kereta elektrik ini telah dibina untuk memudahkan pemandu 

ketika pemanduan di kawasan mendaki dan berbukit terutamanya ketika lalu lintas 

sibuk. Walaubagaimanapun operasi sistem ini  tidak memuaskan kerana terdapat 

beberapa kelemahan dalam sistem ini. Sistem brek letak kereta elektrik ini 

menghasilkan bunyi yang agak bising ketika beroperasi. Penggunaan gear untuk 

memindahkan kuasa dari motor elektrik kepada kabel brek dalam sisitem ini telah 

dikenalpasti sebagai penyumbang kepada permasalahan ini.  

 

Pada kebiasaanya, pemandu akan memberhentikan dan meletakkan kenderaan 

di  pelbagai keadaan permukaan jalan. Terdapat keadaan yang rata dan berbukit. 

Oleh yang demikian kadar brek letak kenderaan yang perlu dikenakan oleh pemandu 

adalah berbeza-beza. Pada kebiasaanya, pemandu akan menarik  tuil brek tangan 

untuk menggunakan brek letak kereta. Oleh yang demikian pemandu dapat 

menganggar  kekuatan tarikan yang diperlukan untuk memastikan kereta dalam 

keadaan statik ketika kereta berhenti. Berbeza pula dengan sistem ini di mana 


